
SINOPSIS 

KAJIAN INI ADALAH BERTUJUAN UNTUK MENGENALPASTI 
APAKAH PERBEZAAN AMALAN YANG WUJUD DI ANTARA BANK 
MUAMALAT DAN BANK-BANK PERDAGANGAN DI TAIPING. 
KAJIAN INI DIBAHAGIKAN KEPADA DUA ASPEK. ASPEK PERTAMA 
MERUPAKAN PERBANDINGAN DARI SEGI AKTA OPERASI BANK 
BAGI BANK MUAMALAT DAN BANK PERDAGANGAN. ASPEK 
KEDUA MERANGKUMI URUSAN PEMBAYARAN UNTUNG DAN 
FAEDAH - HUBUNGAN BANK DENGAN PENYIMPAN DAN PELABUR 
SERTA PERKHIDMATAN-PERKHIDMATAN URUSAN BANK YANG 
DISEDIAKAN SEPERTI AKAUN SIMPANAN, PEMBIAYAAN, 
PINJAMAN DAN SEBAGAINYA. PENGANALISAAN KE ATAS AKTA 
OPERASI BANK ADALAH BERDASARKAN KEPADA PEMERHATIAN 
KE ATAS LAPORAN-LAPORAN BULETIN BANK, LAPORAN 
TAHUNAN DAN SUMBER-SUMBER RUJUKAN YANG LAIN YANG 
BERKAITAN. BAGI ASPEK KEDUA, PENGANALISAAN DILAKUKAN 
BERDASARKAN KEPADA PENGIRAAN MUDAH KE ATAS AKAUN 
UNTUNG DAN RUGI, PEMBAYARAN DIVIDEN, DISKAUN DAN 
DIKAITKAN DENGAN KEPENTINGAN KEPADA PENYIMPAN, 
PELABUR DAN MASYARAKAT KESELURUHANNYA. 

WALAUBAGAIMANAPUN KAJIAN INI BUKANLAH BENAR-BENAR 
LENGKAP. KAJIAN INI HANYALAH BERDASARKAN KEPADA 
PEMERHATIAN KE ATAS LAPORAN TAHUNAN, AKTIVITI BANK 
DAN DIKAITKAN HUBUNGKAN AKTIVITI TERSEBUT DARI 
PANDANGAN ISLAM MENERUSI AL-QURAN DAN HADIS. SEMOGA 
DENGAN ADANYA KAJIAN INI SEDIKIT SEBANYAK DAPAT 
MENGHILANGKAN KERAGUAN MASYARAKAT ISLAM KE ATAS 
SISTEM YANG DIAMALKAN SEKARANG. 

BAB 1 

PENDAHULUAN 

1.1 Pengenalan dan Penyataan Masalah 

Institusi Kewangan diMalaysia amnya dan Taiping khasnya boleh 

dikategorikan kepada dua bentuk iaitu bank dan institusi kewangan bukan bank. 

Diantaranya ialah Bank Perdagangan, Bank Simpana Nasional, Bank Pembangunan 

dan Bank Negara (Bank Pusat). Bank Perdagangan merupakan bank yang terbesar 

dan terpenting di Malaysia manakala Bank Pembangunan merupakan satu 

perkembangan baru yang telah berkembang dengan kadar yang paling pesat. Bank 

Negara Malaysia merupakan bank yang mewakili kerajaan dan membentuk dan 

melaksanakan dasar serta mengawal dan mengurusskan perjalanan sistem kewangan 

yang stabil. 

Institusi kewangan bukan bank terdiri daripada Bank Saudagar, Syarikat 

Kewangan, Kumpulan Wang Simpanan Pekerja (KWSP) , Tabung Pencen , Rumah-

Rumah Diskaun, Syarikat Kerjasama Pinjaman dan Lembaga Urusan Tabung Haji. 

Penjelasan yang terperinci mengenai tiap-tiap institusi kewangan yang disenaraikan 

di atas adalah diluar tujuan kajian penulis. 

